
Panairi elektronik për karrierë Karriera ime - mënyra më e lehtë për të gjetur 

punësim apo punë praktike  
 

 
Panairi i katërt elektronik për karrierë në rajon fillon sot dhe do të vazhdojë deri më 21 prill. Në 
panair pritet të marrin pjesë më shumë se 30 kompani, institucione arsimore se më shumë se 3.000 
studentë nga universitetet dhe nxënës nga shkollat e mesme në mbarë Republikën e Maqedonisë. 
Panairi elektronik për karrierë realizohet përmes portalit www.karrieraime.com.mk dhe organizohet 
nga programi Karriera ime që është zhvilluar në kuadër të Projektit për konkurrencë të USAID-it.  
 
Kompani si Ohridska Banka (Societe Generale Group), Kroacia Osiguruvanje, Wiener - Vjenë, 
Mellon Solutions, Pan Ekspert dhe shumë të tjera do bisedojnë drejtpërdrejtë përmes linjës 
elektronike me studentët dhe nxënësit, ndërsa më shumë se  30 kompani dhe 11 institucione 
arsimore do të prezantohen në  kabinat e tyre virtuale.  
 
"Unë do doja të theksoj rëndësinë e këtij evenimenti, si për studentët dhe personat që kërkojnë 
punë, ashtu edhe për kompanitë që kanë nevojë të rekrutojnë njerëz të talentuar në Maqedoni", - 
tha Xhozef Lesard, Drejtor i zyrës së zhvillimit ekonomik pranë misionit të USAID-it në Maqedoni, në 
fjalimin e tij përmes video mesazhit.  
 
"Me pjesëmarrje në Panairin elektronik të karrierës, kompania juaj do kursejë në kohë dhe burime 
për të gjetur talentet më të mirë në tregun e punës, ndërsa të rinjtë do të kenë mundësi të 
zhvillojnë karrierën e tyre” – tha Vilma Duzlevska, Drejtor i sektorit për planifikim, zhvillim dhe 
siguracione jetësore, pranë Kroacia Osiguruvanje.  
 
Përmes Panairit elektronik të karrierës, duke përdorur portalin www.karrieraime.com.mk portal, 
ofrohen biseda online me drejtuesit e kompanive të mëdha, qasje në shpalljet ekskluzive për punë 
praktike dhe punësimit, kabinat virtuale të 30 kompanive, promovime të universiteteve dhe 
shkollave të mesme profesionale dhe mundësi për studentët dhe personat në kërkim të një vendi 
pune për të biseduar me praktikantë dhe kolegë të cilët kanë fituar vendin e punës si rezultat i 
punës si praktikant. Gjithashtu, studentët do të kenë mundësi për të marrin informata dhe reagime 
për CV-të e tyre dhe letrat e motivimit, të marrin feedback nga menaxherët me përvojë të 
burimeve njerëzore gjatë simulimeve online të intervistave për punësim dhe të aplikojnë për trajnim 
për përpilimin e CV-ve, përmirësimin e aftësive komunikuese dhe etikë të punës.  
 

 
SHËNIM PËR REDAKTORËT:  
 
Programi Karriera ime filloi me aktivitete në shkurt të vitit 2009 me mbështetje financiare nga USAID-i dhe  dhe që nga shtatori i vitit 2010 
është regjistruar si një organizatë joqeveritare. Përmes Karriera ime deri tani janë siguruar më shumë se 1600 vende të strukturuara dhe 
të organizuara për punë praktike, nga të cilat 300 kanë rezultuar në punësim të përhershëm. Aktualisht, në portal janë regjistruar mbi 
10.000 studentë dhe 400 kompani.  
Që nga nëntori i vitit 2009 e deri më tani, Karriera ime ka organizuar tri panaire elektronike të karrierës, në të cilët në mënyrë aktive kanë 
marrë pjesë  më shumë se 13.000 vizitorë dhe 100 kompani. 
    



 
 

 
 

Populli amerikan nëpërmjet USAID, që nga viti 1993 në Maqedoni ka investuar përafërsisht 500 milion dollarë. USAID është duke 
implementuar projekte që nxisin investime, krijojnë vende pune, zvogëlojnë korrupsionin dhe përmirësojnë cilësinë  e arsimit në 
Maqedoni. Këto iniciativa mbështesin tranzicionin e Maqedonisë drejt një demokracie të qëndrueshme dhe integrim të suksesshëm në 
Bashkimin Evropian. USAID mundëson asistencë ekonomike dhe me njerëz në më shumë se 100 vende. Për më shumë informacion ju 
lutemi vizitoni faqen e internetit http://macedonia.usaid.gov. 
 

 
 
   
 
   
 
 


